
Shaunakaproktam Vishnu Stotram

ಶೌನಕಪ್ರೋಕ್ತಂ ವಿಷ್ಣುಸ್ತೋತ್ರಂ

ವಿಷ್ಣವೇ ವಿಷ್ಣವೇ ನಿತ್ಯಂ ವಿಷ್ಣವೇ ವಿಷ್ಣವೇ ನಮಃ .
ಜಿಷ್ಣವೇ ಜಿಷ್ಣವೇ ಸರ್ವಂ ಜಿಷ್ಣವೇ ಜಿಷ್ಣವೇ ನಮಃ .. 3..
ನಮಾಮಿ ವಿಷ್ಣುಂ ಬುದ್ಧಿಸ್ಥಮಹಂಕಾರಗತಂ ಹರಿಂ
ಚಿತ್ತಸ್ಥಮೀಶಮವ್ಯಕ್ತಮನಂತಮಪರಾಜಿತಂ .

ವಿಷ್ಣುಮೀಡ್ಯಮಶೇಷೇಶಮನಾದಿನಿಧನಂ ವಿಭುಂ .. 4..

ವಿಷ್ಣುಶ್ಚಿತ್ತಗತೋ ಯನ್ಮೇ ವಿಷ್ಣುರ್ಬುದ್ಧಿಗತಶ್ಚ ಯತ್ .

ಯಚ್ಚಾಹಂಕಾರಗೋ ವಿಷ್ಣುರ್ಯದ್ವಿಷ್ಣುರ್ಮಯಿ ಸಂಸ್ಥಿತಃ .. 5..
ಕರೋತಿ ಕರ್ತೃಭೂತೋಽಸೌ ಸ್ಥಾವರಸ್ಯ ಚರಸ್ಯ ಚ .

ತತ್ಪಾಪಂ ನಾಶಮಾಯಾತು ತಸ್ಮಿನ್ನೇವ ವಿಚಿಂತಿತೇ .. 6..

ಧ್ಯಾತೋ ಹರತಿಯಃ ಪಾಪಂ ಸ್ವಪ್ನೇ ದೃಷ್ಟಃ ಶುಭಾವಹಃ .
ತಮುಪೇಂದ್ರಮಹಂ ವಿಷ್ಣುಂ ನತೋಽಸ್ಮ್ಯಾರ್ತಿಹರಂ ಹರಿಂ .. 7..

ಜಗತ್ಯಸ್ಮಿನ್ನಿರಾಧಾರೇ ಮಜ್ಜಮಾನೇ ತಮಸ್ಯಧಃ .
ಹಸ್ತಾವಲಂಬದಂ ವಿಷ್ಣುಂ ಪ್ರಣತೋಽಸ್ಮಿ ಪರಾತ್ಪರಂ .. 8..

ಸರ್ವೇಶ್ವರೇಶ್ವರ ವಿಭೋ ಪರಮಾತ್ಮನ್ನಧೋಕ್ಷಜ .

ಹೃಷೀಕೇಶ ಹೃಷೀಕೇಶ ಹೃಷೀಕೇಶ ನಮೋಽಸ್ತು ತೇ .. 9..

ನೃಸಿಂಹಾನಂತ ಗೋವಿಂದ ಭೂತಭಾವನ ಕೇಶವ .

ದುರುಕ್ತಂ ದುಷ್ಕೃತಂ ಧ್ಯಾತಂ ಪ್ರಶಮಾಗ್ರ್ಯ ನಮೋಽಸ್ತು ತೇ .. 10..

ಯನ್ಮಯಾ ಚಿಂತಿತಂ ದುಷ್ಟಂ ಸ್ವಚಿತ್ತ್ವವಶವರ್ತಿನಾ .

ನರಕಾವಹಮತ್ಯುಗ್ರಂ ತಚ್ಛಮಂ ನಯ ಕೇಶವ .. 11..

ಬ್ರಹ್ಮಣ್ಯದೇವ ಗೋವಿಂದ ಪರಮಾರ್ಥಪರಾಯಣ .

ಜಗನ್ನಾಥ ಜಗದ್ಧಾತಃ ಪಾಪಂ ಪ್ರಶಮಯಾಚ್ಯುತ .. 12..

ಯಚ್ಚಾಪರಾಹ್ನೇ ಪೂರ್ವಾಹ್ನೇ ಮಧ್ಯಾಹ್ನೇ ಚ ತಥಾ ನಿಶಿ .

ಕಾಯೇನ ಮನಸಾ ವಾಚಾ ಕೃತಂ ಪಾಪಮಜಾನತಾ .. 13..

ಜಾನತಾ ವಾ ಹೃಷೀಕೇಶ ಪುಂಡರೀಕಾಕ್ಷ ಮಾಧವ .

ನಾಮತ್ರಯೋಚ್ಚಾರಣತಸ್ತತ್ಪ್ರಯಾತು ಮಮ ಕ್ಷಯಂ .. 14..

ಶಾರೀರಂ ಮೇ ಹೃಷೀಕೇಶ ಪುಂಡರೀಕಾಕ್ಷ ಮಾನಸಂ .

ಪಾಪಂ ಪ್ರಶಮಯಾದ್ಯ ತ್ವಂ ವಾಕ್ಕೃತಂ ಮಮಮಾಧವ .. 15..

ಯದ್ವ್ರಜನ್ಯತ್ಸ್ವಪನ್ಭುಂಜನ್ಯದುತ್ತಿಷ್ಠನ್ಯದಾಸ್ಥಿತಃ .
ಕೃತವಾಂಶ್ಚಾಪಿ ಯಚ್ಚಾಹಂ ಕಾಯೇನ ಮನಸಾ ಗಿರಾ .. 16..

ಮಹತ್ಸ್ವಲ್ಪಮತಿಸ್ಥೂಲಂ ಕುಯೋನಿನರಕಾವಹಂ .

ಯಾತು ಪ್ರಶಮನಂ ಸರ್ವಂ ವಾಸುದೇವಸ್ಯ ಕೀರ್ತನಾತ್ .. 17..

ಪರಂ ಬ್ರಹ್ಮ ಪರಂ ಧಾಮ ಪವಿತ್ರಂ ಪರಮಂ ಚಯತ್ .

ತಸ್ಮಿನ್ಸಂಕೀರ್ತಿತೇ ವಿಷ್ಣೋಃ ಪಾದೇ ಪಾಪಂ ಪ್ರಣಶ್ಯತು .. 18..

ಸೂರಯೋಯತ್ಪ್ರವೇಕ್ಷ್ಯಂತಿ ಹ್ಯಪುನರ್ಭವಕಾಂಕ್ಷಿಣಃ .
ಮಮಾಖಿಲಂ ದಹ ತ್ವಂ ಹಿ ತದ್ವಿಷ್ಣೋಃ ಪರಮಂ ಪದಂ .. 19..

ಯತ್ಪ್ರಾಪ್ಯ ನ ನಿನ್ವರ್ತಂತೇ ಗಂಧಸ್ಪರ್ಶಾದಿವರ್ಜಿತಂ .

ಪಾಪಂ ಪ್ರಣಾಶಯತ್ವದ್ಯ ತದ್ವಿಷ್ಣೋಃ ಪರಮಂ ಪದಂ .. 20..

ಸದಸದ್ಯತ್ತಥಾ ವ್ಯಕ್ತಾವ್ಯಕ್ತರೂಪಮಜಾಜರಂ?
ಪ್ರಣಮಾಮಿ ಜಗದ್ಧಾಮ ತದ್ವಿಷ್ಣೋಃ ಪರಮಂ ಪದಂ .. 21..

ಶಾರೀರೇ ಮಾನಸೇ ಚೈವ ಪಾಪೇ ವಾಗ್ಜೇ ಚ ಪಾರ್ಥಿವ
ಕೃತೇ ಸಮ್ಯಙ್ನರೋ ಭಕ್ತ್ಯಾ ಪಠೇಚ್ಛ್ರದ್ಧಾಸಮನ್ವಿತಃ .
ಮುಚ್ಯತೇ ಸರ್ವಪಾಪೇಭ್ಯಃ ಕೃಷ್ಣನಾಮಪ್ರಕೀರ್ತನಾತ್ .. 22..

ಉಚ್ಚಾರ್ಯಮಾನೇ ಚೈತಸ್ಮಿಂದೇವದೇವಸ್ಯ ಸಂಸ್ತವೇ .

ವಿಲಯಂ ಪಾಪಮಾಯಾತಿ ಭಾಂಡಮಾಮಮಿವಾಂಭಸಿ .. 23..

ತಸ್ಮಾತ್ಸಂಚಿಂತಿತೇ ಪಾಪೇ ಸಮನಂತರಮೇವ ತೇ .

ಜಪ್ತವ್ಯಮೇತತ್ಪಾಪಸ್ಯ ಪ್ರಶಮಾಯಮಹೀಪತೇ .. 24..

ಇತಿ ವಿಷ್ಣುಧರ್ಮೇಷು ತ್ರಿನವತಿತಮೋಽಧ್ಯಾಯಾಂತರ್ಗತಂ ಶೌನಕಪ್ರೋಕ್ತಂ
ವಿಷ್ಣುಸ್ತೋತ್ರಂ ಸಂಪೂರ್ಣಂ .

